
Imlitir 0010/2014 

Chuig: Údaráis Bhainistíochta Bhunscoileanna, Mheánscoileanna, Phobalscoileanna agus 
Scoileanna Cuimsitheacha Aitheanta 

 

Socruithe Leasaithe um Shaoire Bhliantúil d’Oifigigh Cléireachais agus Feighlithe fostaithe i 

Scoileanna Náisiúnta faoi Scéim 1978/79 agus Oifigigh Chléireachais fostaithe in Iar-

Bhunscoileanna faoi Scéim 1978  

 

Réamhrá 

 

1. Tá ordú agam ón Aire Oideachais agus Oiliúna tagairt a dhéanamh don chomhaontú ar shocruithe 

leasaithe um shaoire bhliantúil idir Bainistíocht na Seirbhíse Poiblí agus Coiste na Seirbhíse Poiblí de 

Chomhdháil na gCeardchumann dar dáta 14 Nollaig 2011. 

 

2. Leagann an comhaontú amach teidlíochtaí leasaithe um shaoire bhliantúil don fhoireann atá ann cheana 

agus don fhoireann a fhaigheann ardú céime nó a earcaítear as an nua. Leagtar amach mionsonruithe na 

socruithe leasaithe sin anseo thíos. 

 

3. Tá deireadh curtha anois le socruithe áitiúla saoire breise atá bunaithe ar chúiseanna stairiúla, ar nós 

laethanta féile agus rásaí, laethanta pribhléide, laethanta saoire Eaglasta, srl.  Más rud é gur mian le baill 

foirne saoire a ghlacadh do chúiseanna dá leithéid, ní mór anois í a ghlacadh óna liúntas saoire bliantúla.  

 

4. Don fhoireann uile (an fhoireann atá ann cheana, foireann nuacheaptha agus foireann a fhaigheann ardú 

céime), cuimseoidh na socruithe nua um shaoire bhliantúil gach dúnadh oifige (ach amháin 

gnáthshocruithe do shaoire phoiblí agus bainc agus Aoine an Chéasta). 

 

5. Faoi réir Mholadh na Cúirte Oibreachais Uimh. LCR 20679 ba chóir don bhainistíocht ag an leibhéal 

áitiúil liosta a chumadh de na catagóirí atá eisiata ón Imlitir seo, agus ba chóir an liosta a sholáthar do na 

ceardchumainn lena mbaineann. Ní féidir grád nó ball foirne ar bith eile a eisiamh ó fheidhmiú na 

hImlitreach seo ach amháin má lorgaítear agus má fhaightear cead ar leith ón Roinn Oideachais agus 

Scileanna. 
 

6. Tá glacadh na saoire bliantúla ag an bhfoireann i gcónaí faoi réir ag riachtanais na hoibre, ag an Acht um 

Eagrú Ama Oibre, 1997 agus ag rialacha ar bith chun saoire a bhronnadh agus a thabhairt anonn. 

 

7. Mar a fhoráiltear dó in Alt 19 den Acht um Eagrú Ama Oibre, 1997, déanfar an liúntas iomlán 

cuimsitheach um shaoire bhliantúil agus aon chúiteamh cuí d’fhoireann pháirtaimseartha a ríomh ar bhonn 

pro-rata. 

 

 

Socruithe don Fhoireann atá ann cheana 

 

8. Le feidhm ón 7 Eanáir 2014 is é an raon an liúntais iomláin do na laethanta saoire bliantúla uile, lena n-

áirítear mar shampla laethanta féile agus rásaí, laethanta pribhléide, laethanta saoire Eaglasta srl, a 

fhéadfar a chur i bhfeidhm maidir leis an bhfoireann atá ann cheana ná ó 22 ar a laghad go dtí 32 lá ar a 

mhéid ag brath ar an ngrád. Fad is a fhanann siad ina ngráid reatha, coinneoidh an fhoireann atá ann 

cheana an liúntas saoire atá acu cheana faoi réir ag an iomlán, lena n-áirítear laethanta féile agus rásaí, 

laethanta pribhléide, laethanta saoire Eaglasta srl., gan dul thar an uasteorainn iomlán 32 lá. 

9. Tógfar gráid a bhfuil liúntas cuimsitheach saoire bliantúla reatha de bhreis ar 32 lá taobh istigh den 

uasmhéid sin le feidhm ón 7 Eanáir 2014. 

 

10. Más cuí, beidh meicníocht cúitimh aon uaire i bhfeidhm do liúntais saoire bliantúla a laghdaítear ó bhreis 

agus 32 lá. Beidh an fhoirmle cúitimh d’am saor arna ríomh ag an gcaillteanas bliantúil méadaithe faoi 1.5 

i bhfeidhm i gcásanna dá leithéid. 

 

11. Do chúiseanna dúnta oifige atá ann cheana a ríomh agus a chur san áireamh sna socruithe nua um shaoire 

bhliantúil don fhoireann atá ann cheana, ba chóir dúnta oifige na Nollag a ríomh ag 4 lá agus dúnta oifige 

na Cásca a ríomh ag 1.5 lá. 

 

 

 

Socruithe don Fhoireann Nuacheaptha agus don Fhoireann a Fhaigheann Ardú Céime 

 

12. Le feidhm ón 7 Eanáir 2014, ar earcaíocht nó ar ardú céime, cuirfear baill foirne le feidhm láithreach ar 

bhanda caighdeánach nua de shaoire bhliantúil le 22 lá ar a laghad agus 30 lá ar a mhéid. Ní cheadaítear  

laethanta féile agus rásaí, laethanta pribhléide, laethanta saoire Eaglasta srl ar bith in éineacht leis an 

liúntas saoire bliantúla. Más rud é gur mian le baill foirne saoire a ghlacadh do chúiseanna dá leithéid, ní 

mór í a ghlacadh óna liúntas saoire bliantúla. Ina theannta sin, más rud é anois go dtarlaíonn dúnta oifige 

(seachas gnáthshocruithe do shaoire phoiblí agus bainc agus Aoine an Chéasta) ní mór saoire bhliantúil a 

thógáil ó laistigh den teidlíocht nua um shaoire bhliantúil. 

 

13. Maidir leis na fostaithe sin a fhaigheann a chailleann laethanta saoire bliantúla ar ardú céime, ansin beidh 

an fhoirmle chaighdeánach cúitimh d’am saor arna ríomh ag an gcaillteanas bliantúil méadaithe faoi 1.5 i 

bhfeidhm i bhfeidhm ar bhonn aon uaire ag am an ardú céime. 

 

14. Socróidh gach Eagraíocht a ngráid foirne faoi seach a bhandáil laistigh de raon na liúntas íosta agus uasta 

bunaithe ar na gráid dhlúthchosúla. 

 

15. Treoirlíne is ea an tábla seo a leanas ar na socruithe bandála do theidlíochtaí bliantúla um shaoire 

bhliantúil: 

 

Grád Laethanta in aghaidh na bliana 

Oifigeach Feidhmiúcháin Sinsearach (VIII) agus 

níos airde 

30 

Oifigeach Riaracháin (VII) 29 

Ardoifigeach Foirne (VI) 27 

Oifigeach Foirne (V) 25 

Oifigeach Cúnta Foirne (IV) 23 

Oifigeach Cléireachais (III) 22 

Oibrí Ginearálta agus Gráid Ghaolmhara 22 

 

 

 

Socruithe d’Fhoireann a Ath-imlonnaítear 

 

16. Is féidir baill foirne a ath-imlonnaítear chuig earnáil nó eagraíocht seirbhíse poiblí le saoire bhliantúil níos 

lú a chúiteamh le ham saoir ar bhonn atá pearsanta don sealbhóir arna ríomh ag an gcaillteanas bliantúil 

méadaithe faoi 1.5. Beidh amú an tsocraithe seo faoi réir ag riachtanais ghnó na heagraíochta is faighteoir. 

 

Dáta an Fhorfheidhmithe do na Socruithe Leasaithe 

 

17. Is é dáta an fhorfheidhmithe do na socruithe leasaithe um Shaoire Bhliantúil don fhoireann ábhartha uile 

ná 7 Eanáir 2014. 

Leasú ar Imlitreacha atá ann cheana 

 

18. Tagann na socruithe nua seo in ionad ar na himlitreacha uile roimhe seo a leagann amach téarmaí na saoire 

bliantúla a bhaineann leis na gráid foirne ábhartha uile. 

 

Fógra 

 

19. Déan cinnte, led’ thoil, go dtugtar cóipeanna den Imlitir seo do bhaill uilig an Bhoird Bhainistíochta agus 

go dtarraingítear aird na foirne ábhartha uile atá fostaithe agat, iad siúd atá ar chead neamhláithreachta san 

áireamh, ar ábhar na hImlitreach seo. 

 

20. Is féidir an imlitir seo a rochtain ar shuíomh gréasáin na Roinne faoi www.education.ie. 

 

Padraig Maloney 

Príomhoifigeach 

Rannóg Párolla 

 

31 Eanáir 2014        

http://www.education.ie/

